
Каналан Сӧветӧн  


  2013 вося вӧльгым тӧлысь 21 лунӧ
1 статья. Пыртны “Коми Республика мутасын олысьясӧс уджӧн могмӧдан юкӧнын ӧткымын юалӧм йылысь” Коми Республикаса Оланпаслӧн 4 статьяса 1 юкӧнӧ (Коми Республикаса канму власьт органъяслӧн индӧд – тшӧктӧмъяс, 2007, 1 №, 4661 ст.; 8 №, 4934 ст.;  2010, 24 №, 567 ст.; 2011, 55 №, 1667 ст.) татшӧм вежсьӧмъяс: 
1) 6 пунктын:

а) “г” пунктув гижны тадзи:

“г) туйдыны удж (уджсикас) бӧрйӧм, уджӧн могмӧдӧм, уджсикасӧ велӧдӧм да уджсикасын содтӧд тӧдӧмлун босьтӧм могысь гражданаӧс уджсикасӧ;”;

б) “е” пунктув гижны тадзи: 

“е) велӧдны уджтӧмалысь гражданаӧс уджсикасӧ да сетны налы уджсикасын содтӧд тӧдӧмлун, тшӧтш мӧд местаын удж;”;

в) “з” пунктув гижны тадзи:

“з) могмӧдны уджӧн велӧдчӧмысь прӧст кадӧ 14 арӧссянь 18 арӧсӧдз тыр арлыдтӧм гражданаӧс кутшӧмкӧ кад вылӧ, уджтӧмалысь гражданаӧс, кодъяслӧн эм сьӧкыдлунъяс удж аддзӧмын, 18 арӧссянь 20 арӧсӧдз уджтӧмалысь гражданаӧс, кодъяслӧн эм шӧр тшупӧда уджсикас да кодъяс медводдзаысь корсьӧны удж;”;

г) “к” пунктув гижны тадзи:

к) сетны отсӧг уджтӧмалысь гражданалы асьнысӧ уджӧн могмӧдӧмын, тшӧтш гражданалы, кодъясӧс урчитӧм пӧрадок серти лыддьӧма уджтӧмалысьясӧн, да гражданалы, кодъясӧс урчитӧм пӧрадок серти лыддьӧма уджтӧмалысьясӧн, кодъяс велӧдчисны уджсикасӧ либӧ босьтісны уджсикасын содтӧд тӧдӧмлун йӧзӧс уджӧн могмӧдан служба органъяслӧн мӧдӧдӧмӧн, канмусянь налӧн пасйӧмӧн кыдзи юридическӧй кывкутысьӧс, ас вылӧ уджалысьӧс либӧ крестьяна (фермер) овмӧс нуӧдысьӧс, а сідзжӧ сетны ӧтчыдысь сьӧм отсӧг, медым дасьтыны документъяс канмусянь лӧсялана пасйӧм вылӧ (водзӧ – ӧтчыдысь сетан сьӧм отсӧг);”;

2) 8 пункт гижны тадзи:

“8) урчитны уджтӧмалысь гражданаӧс уджсикасӧ велӧдӧм да уджсикасын налы содтӧд тӧдӧмлун сетӧм вылӧ колана уджсикасъяслысь (специальносьтъяслысь) лыддьӧг;”;

3) 13 да 14 пунктъяс гижны тадзи:

“13) котыртны уджсикасӧ велӧдӧм да уджсикасын содтӧд тӧдӧмлун сетӧм нывбабаяслы кага бӧрся дӧзьӧритӧм кузя отпуск дырйи сылы куим арӧс тыртӧдз, уджавтӧм гражданалы, кодъяслы Россия Федерацияса оланпастэчас серти индӧма пӧрысьлун кузя уджалан пенсия да кодъяс кӧсйӧны бӧр заводитны уджавны, тшӧтш урчитны йӧзӧс уджӧн могмӧдан служба органъясӧн мӧдӧдан пӧрадок да условиеяс нывбабаясӧс кага бӧрся дӧзьӧритӧм кузя отпуск дырйи сылы куим арӧс тыртӧдз, уджавтӧм гражданаӧс, кодъяслы Россия Федерацияса оланпастэчас серти индӧма пӧрысьлун кузя уджалан пенсия да кодъяс кӧсйӧны бӧр заводитны уджавны, уджсикасӧ велӧдӧм либӧ уджсикасын содтӧд тӧдӧмлун босьтӧм могысь;

14) урчитны сьӧм отсӧг сетан пӧрадок уджтӧмалысь гражданалы, нывбабаяслы кага бӧрся дӧзьӧритӧм кузя отпуск дырйи сылы куим арӧс тыртӧдз, кодъяслы Россия Федерацияса оланпастэчас серти индӧма пӧрысьлун кузя уджалан пенсия да кодъяс кӧсйӧны бӧр заводитны уджавны, кодъясӧс йӧзӧс уджӧн могмӧдан служба органъясӧн мӧдӧдӧма уджсикасӧ велӧдчӧм либӧ уджсикасын содтӧд тӧдӧмлун босьтӧм вылӧ мӧд местаӧ, а сідзжӧ урчитны индӧм сьӧм отсӧг ыджда;”;
4) 15 пунктын  “баланс лӧсьӧдӧм.” кывъяс вежны “баланс лӧсьӧдӧм;” кывъясӧн;
5) содтыны татшӧм 16 пункт: 
“16) мероприятиеяс лӧсьӧдӧм да збыльмӧдӧм, мый веськӧдӧма сэтшӧм условиеяс лӧсьӧдӧм вылӧ, медым уна челядя уджавтӧм мам-батьлы, вермытӧм челядьӧс быдтысь мам-батьлы уджкӧд ӧтув збыльмӧдны челядьӧс быдтан могъяс.”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь да инмӧ 2013 вося кӧч тӧлысь 1 лунсянь артмӧм инӧда йитӧдъяслы. 

Коми Республикаса Веськӧдлан котырлы вайӧдны ассьыс нормативнӧй инӧда актъяссӧ тайӧ Оланпас серти.

2013 вося вӧльгым тӧлысь 28 лун

